
Ajan chimik 

Ajan chimik gen dwa pwovoke divès estil reyaksyon selon kalite ajan ki itilize a.  Gen plizyè diferan ajan ki gen dwa itilize.  Ajan chimik yo kapab lage nan lèzè, spre dirèkman sou moun oswa mete nan nouriti ak dlo e l kapab fè moun trè malad. 
Transmisyon

Selon ki kalite ajan ki itilize, ajan chimik yo kapab respire nan lèzè, vale nan aliman ak dlo ki kontamine, oubyen fè moun malad si yo touche li. 
Sentòm

Gen plizyè diferan sentòm pou ajan chimik yo.  Ou gen dwa kòmanse wè sentòm touswit oswa nan 24 è apre w fin ekspoze ak ajan chimik la.  Selon ajan ki itilize a, sentòm yo gen ladann: 

· Anpoul sou pou, nen,    bouch oswa gòj
· Doulè oswa je anfle     
· Respire rapid  
· Vire lanvè 
· Kè tounen
· Vomi
· Dyare
· Doulè lestomak
· Kriz    
· Bave    
· Swe oswa tik
· Feblès nan misk   
· Wè twoub
· Pèt memwa

· Difisil pou respire 

· Tous

· Je boule, nen, oswa gòj

Kisa pou Fè si W Gen Sentòm

Si w devlope de sentòm oswa w panse ke w te gen kontak avèk yon ajan chimik, ou fèt pou retire rad sou ou (kenbe lenjri w yo).  Asire w pou pa rale rad yo anlè tèt ou pandan w ap retire yo.  Si nesesè, koupe rad la pito.  Si w kapab, mete rad yo nan yon sak plastik e kachte li.  Mete sak kachte a nan yon lòt sak plastik epi kachte l tou.  Lave cheve w ak dlo ak savon tou swit.  Si je w ap boule oswa yo irite, rense yo ak dlo pandan 10-15 minit.  Rele doktè oswa depatman lasante lokal la touswit epi yo pral di w kisa pou w fè pou kab jwenn asistans. 
Prevansyon

Si w nan yon bilding kote yo te lage yon ajan chimik:

· Swiv enstriksyon pou ijans personèl yo.  Kite bilding la leplis vit ke posib.

Si w akote yon zòn kote yo te lage yon ajan chimik:

· Rete lakay ou oswa kote w ye a jistan yo bay lòt enstriksyon.

· Ale nan kote ki pi wò nan bilding la.  Jwenn yon pyès ki pa gen anpil fenèt ak pòt si posib.    

· Bouche pyès la ak plastik ak tep pou fèmen tout ouvèti.

· Manje sèlman nouriti ak dlo ki kachte e ki te ranmase. 

· Limen radyo, televizyon oswa entènèt pou jwenn enfòmasyon ajou sou sekirite ak lasante.         

Si w nan yon oto akote yon zòn kote yo te lage yon ajan chimik:

· Estasyone sou bò wout la pou w pa bloke pasaj wout la epi machin ijans yo kab kanmèm pase.

· Etenn motè a epi fèmen bouch ki mennen lè deyò a, ikonpri è-kondisyone a.

· Kouvri bouch ak nen w avèk yon twal tankou yon foula oubyen yon mouchwa.

· Koute radyo pou enstriksyon sou ijans pèsonèl oswa pou nouvèl. 

